
Simbolet e komenteve né transkripté te komunikimi jo-verbal:
() - komunikim emocional
{} - i intervistuari shpjegon me gjeste

Simbole té tjera né transkripté:
[ ] - shtesé e tekstit pér té lehtésuar kuptimin
Fusnotat jané shtesa editoriale g€ japin informacion mbi vendbanime, emra apo shprehje.

Pjesa e Paré
Anita Susuri: Zoti Selim, a mundeni me na tregu dicka pér prejardhjen e juj, familjen kujtimet e para?

Selim Krasniqi: Uné jam i lindur né Junik né komunén e tashme té re e cila ka gené komuné deri né
vitin ‘61. Pas vitit 1961 ve¢ ka marré komuné té Decanit dhe pastaj né vitin 2000 e kemi rikthy prap.
Mésimet e para i kam béré aty né fillore, ku kom pasé fatin gé t’kem mésues jashtézakonisht t'miré. Do
t'i pérmendi nja tre prej tyre. Mésusi tim nga klasa e dyté deri né té pestén Halil Balen. Punétorin e
Institutit Albanologjik Ibrahim Koqin. Profesorin Zenun Gjoqi, profesor i gjuhés e né vecanti do ta kisha
pérmend profesorin e biologjisé Ismet Bajraktarin gé ka qené profesori i paré i gjenetikés né viset
shqiptare.

Kurse shkollén e mesme kam mbaru né Decan. Filloren né vitet ‘70-té. Pikérisht né vitin kur osht’ hapé
Universiteti i Prishtinés. Mésimet e mesme i kam béré né Decan né vitin ‘74. Nga viti ‘74 jom regjistru
né Fakultetin e atéheréshém Filozofik né Degén Gjuhé dhe Letérsi Shqipe dhe kam mbaru né afat né
vitin 1978. Pastaj studimet pasuniversitare. Kam regjistru né fushén e morfo-sintaksé, morfologji dhe
sintaksé. Kam filluar té punoj nga viti 1978 kur isha student né semestrin e teté né Shkollén Fillore
Elena Gjika dhe Naim Frashéri.

Pastaj né janar ‘79 jam pranuar né Gjimanzin e sotshém Sami Frashéri. | cili e kishte até emér nga viti
‘49 por né vitet e ‘50-ta regjimi serb i ndrroj emrin lvo Lola Ribar dhe pastaj éshté rikthyer nga viti 1991
né emrin Sami Frashéri. Nga gjimnazi Sami Frashéri kem pasur paralele né Fushé Kosové. Pér shkak té
udhétimit nga viti ‘80-té e deri né pensionin né vitin 2020, kam punuar né Gjimanzin Hyvzi Sylejmani té
Fushé Kosovés.

Anita Susuri: Po du pak me u kthy me u ndalé né do etapa g€ i pérmende. Ma sé pari pér shkollimin si
fmi kur keni gené, sa ka gené e véshtiré se kané gené edhe vitet qé koha e Rankovicit, fundi i
Rankovicit po m’duket, ka gené ni periudhé pak ma e véshtiré historike pér shqgiptarét. Po qysh e
kujtoni ju? A ka ndiku te pjesa ku keni jetu?

Selim Krasniqi: Né shkollén fillore ajo s’ka ndiku shumé pér arsye se atéheré vetém kemi pasur mbi
90% mésues shqiptaré, mésues jo shqgiptar kemi pasé vetém gjuhen serbe. Qé fatkeqésisht asnjéri prej

nesh gé kemi mbaru mésiemt e para, mésimet e mesme s’kemi mundur ta mésojmé asnjé fjali. Sepse
asnjé prej tyre dicka tjetér s’ta ka dhéné té mésojné por vetém ndonjé vjershé pérmendésh. Qéllimi i
tyre dihej qé t’na |€né pa ditur gjuhén.

Gjuhén serbo-kroate né até kohé ne nga rrethi yné shumé pak e kemi ditur. Até e kemi mésu nga
literatura né studime nga viti ‘74-’78, meqenése kishim provim edhe né letérsi botérore edhe
jugosllave. Literatura nuk ishte né gjuhén shqipe, lexonim edhe né serbisht edhe né kroatisht me
ndihmén e fjaloréve. Fatkeqési e madhe ka gené se né até kohé nuk mésohej ndonjé gjuhé tjetér,
vetém gjuha ruse.

Anita Susuri: A keni mésu ju rusisht?

Selim Krasnigi: Kemi mésu rusisht. Shkrim, lexim, pérkthim asniheré sepse kryesisht na kané dhéné
mesuesit serb.

Anita Susuri: Shkolla a ka gené né vendin ku keni jetu a ka gené ma larg?

Selim Krasnigi: Shkolla ka gené né vendlindje. Kemi pasé shumé afér. Mésuesit i kemi pasé vendas. Ni
pjesé kané gené té ngritur profesionalisht. Uné gé vegova pér shembull do ta pérmend mésuesin tim
nga klasa e katért dhe e pesté Ibrahim Kogin g€ ishte punétor mé voné i Instituti Albanologjik. Atéheré
ne fémijéve si dhurata na jepshin libra vizatimor. Niheré po i thom mésuesit, “Mu ma ke dhané
Antigonén e Sofokliut kurse té tjerét kané marré macgorrin me gizme”, tha, “Uné di kujt i jap cka dhe té
lexoni”. Porosia e tij ka gené qé té njohim té gjitha gramatikat e gjuhés shqipe.

Fatkeqésisht até e kom pasur deri né vitin 1998, ni biblioteké plot mbi pesé mijé libra ekzemplaré dhe
té gjitha jané djegur né Junik. Juniku gjaté luftés éshté djegur dhe shkatérruar térésisht. Fatkeqésisht
edhe kullat qé kané mbetur dy-tri té cilat kané filluar té rindértohen vetém pas vitit 2000.

Anita Susuri: Po mé intereson pak edhe pér familjen e juj, me ¢ka jané marré prindérit?

Selim Krasniqi: Po kryesisht familjet tona kané gené familje gé jané marré vetém me bujqgési, me
dicka tjetér s’jané marré. Baba ka dité shkrim lexim, nana jo. Po pérmendi gé né vitet ‘70-té
péraférsisht né Kosové kané gené afér 60% sé paku analfabet gé s’kané ditur shkrim lexim. Kané marré
hov ma té madh sidomos nga viti ‘70 deri né vitin ‘81 kemi arritur q€ né vitin ‘81 nése s’gaboj ka pasur
vetém Universiteti i Prishtinés mbi 30 mijé student, té rregullté. Pesé ose gjashté mijé student me
korrespodencé. Profesorét té gjithé kané qgené jashtézakonisht t'miré, punétor, pedagog,
mésimdhénés g€ meritojné té pérmenden.

Uné do t'i pérmendja akademikét, profesor Ajetin, profesor Besim Bokshi, profesor Ismajlin, prof Latif
Mulakun dhe sidomos profesorin Latif Berisha i cili u vra né vitin 1999. Menjéheré pas bombardimeve
té NATO-s né vendlindjen e tij né Smrekonicé bashké me shumé intelektual té tjeré.

Anita Susuri: Né familje te ju a keni gené shumé fmi, a keni pasé pérkrahje pér shembull prej...

Selim Krasniqi: Po kryesisht né familje fshatare té gjithé kemi gené teté-dhjeté apo 12 fémijé. Ne kemi
gené teté fémijé. Babai éshté pérpjeké me punét e shtépisé€, me punét bujgésore qé t’na shkolloj. Po
duhet pérmendur gé ne atéheré nga shkolla fillore, nga klasa e teté dhe tutje kemi punu edhe puné
veté. Me grumbullimin e géshtenjave, boronicave né bjeshké, gershizave. Me ato bile sé paku
veshmbathejn edhe disa té€ holla pér shkollim i kemi siguruar vet. Studimet dihet kemi marré bursa.

Anita Susuri: E shkollén e mesme thaté gé e keni pérfundu...

Selim Krasniqi: Né Decan, shkollén e mesme né Decan. Se ni vjet pas meje do té thoté né vitin ‘75 jané
hapé paralelet né Junik kurse uné e kam mbaruar né€ Decan. Dihet, atéheré té gjithé kemi udhétuar me
njé autobus ku osht’ nisur nga vendlindja né orén pesé. Pritshim sé paku ni oré né lokalet e gjimnazit.
Pér arsye se autobusét rrugét jo me rregull, ishin té pa asfaltuara. Po duhet té pérmendet qé Juniku ka
pasé rrugé té asfaltuara nga viti 1977 si dhe ujésjellésin. Né krahasim me viset e tjera ka qené mjaft i
zhvilluar dhe intelektual mjaftueshém pér kohén.

Anita Susuri: Deshta me ju pyté edhe pér kété periudhén e shkollés sé mesme, pér jetén kulturore
shogérore si ka qené? A ka pasé ngjarje? Oré letrare ose dicka?

Selim Krasnigi: Po né shkollén e mesme ka gené karakteristiké gé ka funksionu mjaft miré grupi
letrat, grupi vegjitatoréve, grupi dramatik. Kemi pasé shoqéri edhe né Junik edhe né Decan ku
nxénésit toné kané marré pjesé edhe né gara republikane dhe atéheré federative.

Anita Susuri: A ju kujtohet dicka pér shembull?

Selim Krasniqi: Po, né grupin e recitatoréve kam gené edhe vet edhe né shkollén fillore edhe né
shkollén e mesme.

Anita Susuri: Miré. E pér fakultet keni ardhé né Prishtiné pastaj?

Selim Krasniqi: Né Prishtiné né vitin 1974 nga tetori i 1974 dhe ne gé kishim mbi 80 kilometra gé
udhétonim na shpérndanin konvitet. Kam banuar pér katér vite né konvikt. Kushtet kané qené té mira
pér kohén toné kané gené té mira. Nuk kemi pasé ndonjé ankesé. Uné mund té thom gé nga vitet ‘74
deri né vitet ‘80-t€, mund t’i quaj vite té arta pas ndryshimeve kushtetuese gé jané béré né vitin ‘74. Né
fakultet kemi pasé grupin Jeronim De Rada ku kam qgené anétaré kurse nga viti ‘76-'77 dhe ‘78 e kam

udhéhequr vet, kam gené kryetar i grupit letrat Jeronim De Rada. Ku i kemi shétitur té gjitha viset e
Kosovés po atéheré edhe né ish federatén jugosllave. Ku kishim student shqiptaré né pérpjekje né
Beograd, né Shkéndijé né Zagreb, pastaj né Bosnje.

Shogéria ka gené kulturore Lulézimi dhe Bajram Curri. Ku merrnin pjesé me krijimet tona, i lexonim
dhe i botonim edhe né revista. Jo vetém né Kosové por edhe né Bosnje, ish Bosnjen dhe Hercegovinén
e atéheréshme por edhe né Zagreb Kroaci. Pastaj merrnim pjesé edhe né organizata si¢ i quanin
filizofiada ku kemi marré pjesé dy vjet rresht né Porec té Kroacisé té sotme.

Anita Susuri: Domethané ka gené fillimi kur né té ‘70-tén éshté hapé Universiteti i Prishtinés, a ka
pasé shumé studenta? A ka pasé profesor edhe prej Shqipnisé? Qysh ka gené atmosfera?

Selim Krasniqi: Po né vitin ‘74 kemi pasé kryesisht profesor nga Kosova. Nga viti ‘78 kané ardhé té
ligiérojné edhe profesor nga Shqipéria. Kurse studimet postuniversitare kané filluar ni pjesé e madhe e
profesoréve nga Shqipéria. Uné mbaj mend akademikun Majram Domi i cili vinte shpesh na mbante
ligjeraté nga fusha e sintaksés. Profesorin e ndjeré Tafil Kelmendi i cili ishte doktorant. Shpesh na
tregonte g€, “Ne”, thot€, “fshehurazi japim libra né gjuhén frénge, gjuhén angleze sepse ata”, thoté, “e
kishin té ndaluar té lexonin literaturé tjetér pérveg gjuhés ruse”. Kjo tregon gé ishte ni diktaturé edhe
andej edhe kénde;j.

Ne e kishim até elanin gé t'punohet e ta shikojmé me kohén e sotshme, ju e di gé do t’pyesni, atéheré
ka gené pér ne ma véshtiré sepse ne detyroheshim té shikonim népér Arkivén e Kosovés, né
Bibliotekén Kombétare ta gjenim literaturén. Sot studentét tané, nxénésit tané e kané shumé ma lehté
sepse mund té gjejné pérmes mjeteve teknologjike gjithé literaturén dhe kohén e fundit gé éshté Al,
Inteligjenca Artificiale.

Anita Susuri: Po. E po m’intereson tash pak pér jetén si student ktu kur keni ardhé né Prishtiné. Si ka
gené Prishtina pér juve? Qytet pak ma i madh se Decani dhe Juniku.

Selim Krasniqi: Po pér ne ishte mjaft ni qytet i miré. Té gjithé e quanin student i rinis€, qytet i
studentéve. Pér shembull, ndonjéheré kur vinim vikendeve korzo e Prishtinés qé bubuzhinte nga
numri i madh i studentéve, ishte i geté. Pothuajse s’kishte lévizje fare. Kjo tregon se Prishtina ka gené
ni metropol qé éshté edhe sot. Atéheré nuk kishte ndonjé, kishin filluar évizjet nga pak té studentéve
nga viti ‘74-’75. Asni student nuk ishte i kénaqur me regjimin gé padyshim té gjithé ishin nén pércjellje.
Por, puna ishte mjaft e miré. Studentét punonin me aqg mundési sa kishin.

Anita Susuri: E po mé intereson pak edhe pér cka pér shembull ¢faré landé ka pasé atéheré. Sa ka
ndryshu sot né drejtimin e juj?

Selim Krasnigi: Né drejtimin toné nuk kom ndégju qé ka ndryshim aq té madh nga vitet e ‘80-ta. Me
ndonjé ndryshim té vogél qé tash éshté béré ndonjé landé zgjedhore integrimet evropiane,
ballkanistika. Atéheré pér shembull e kishim shénime, vepra shumé té Qabej qé éshté marré me
letérsiné evropiane. Q& sipas mendimit tim ende éshté e patejkalueshme né fushén e albanologjisé.

Anita Susuri: E mé thaté gé né heré té paré keni fillu punén né vitin...
Selim Krasniqi: ‘78.
Anita Susuri: Si ka gené kjo?

Selim Krasniqi: Po viti ‘78 si student konkurova né Shkollén Elena Gjika dhe mé pranuan. Ish puné
jashtézakonisht e miré, e lehté pér neve sepse ishim té ri. 22-tat. Secili punon me vullnet. Por, edhe
atéheré vérehej gé nxénésit kérkonin ma shumé sesa duhet. Ndoshta edhe sesa sot. Atéheré e vetmja
mundési ka gené e nxanésit qé€ ligjeratat e mésimdhénésve, té prindérve. Nuk kishte mundési dicka
literaturé tjetér veg veprat g€ ishin té botuara né até kohé. Pér disa landé, pér shembull, té shkencave
té natyrés nuk ka pasé, shkencave mjekésore nuk ka pasé shqipe, prindérit éshté dashur t’'ua lexojné
né gjuhé té tjera.

Anita Susuri: Sa ka gené e véshtiré me gjeté libra?

Selim Krasnigqi: Po biblioteka joné atéheré e krahinores sé Republikés sé Kosovés, Pjetér Bogdani ka
pasé literaturé té mjaftueshme pér ne. Fatmirésisht bibliotikistét tané na pritshin miré, na gjenin ato,
na siguronin vendin dhe kaq. Qetésia ka gené né nivel.

Anita Susuri: Domethané ka funksionu, ka gené e mbushur?

Selim Krasnigqi: E mbushur me student gé nése nuk shkonim né méngjes prej orés 07:00 deri né€ 08:00
nuk ka pasur ndonjé karrigé té zbrasét. Je detyru té kthehesh né banesé, né konvikt apo né ndonjé
sallé tjetér té leximit qé i kérkonin fakultet tjera. Shkolla e larté pedagogjike atéheré dhe fakulteti
juridik.

Anita Susuri: Po mé intereson tash edhe kjo pjesa e demostratave né vitin ‘81...

Selim Krasniqi: Né vitin ‘81 ve¢ uné kam gené n’puné e dijmé gé né gjimnazin e Fushé Kosovés kur
udhétonim nga Prishtina atje udhétonim edhe né kémbé. Sepse policia serbe gé kishin ardhé nga
Jugu i Serbisé sidomos nga Leskovci disa heré kishim edhe malltretime. Por mésimi éshté mbajtur né
nivel. Pavarésisht nga ajo mésimi éshté mbajtur. Arsyeja ka gené se planprogramet e atéhershme, pasi
pyte pér vitin ‘80-t&, nga viti ‘81 e tutje filloj g€ té ndryshoj plani mésimor i gjuhés shqipe. Bije fjala e

kishim né program gé ta mésonim edhe nobelistin, ¢mimin nobel Ivo Andric, g€ ka béré elaboratin pér
zhdukej ne popullit shqgiptar.

Por, shumica e mésimdhénésve té gjuhés né vend té Ivo Andricit Kadare veg ish hequr nga plani
mésimor. Né ditar jemi detyruar ta shkruajmé emrin dhe mbiemrin dhe nxanésve t’ju thonim, “E kemi
né plan por ju duhet ta lexoni Kadarené”. Fatmirésisht asnjé nxénés i yni nuk ka treguar se c¢ka
shkruhet né ditar apo dicka tjetér. Ka ndodhé ndonji qé nuk e ka lexuar por kur ndégjonin gé éshté
larguar nga plani mésimor, lexonin edhe ma shumé. Por uné kam kérku nga nxénésit lekturat. Jo gé
t'flasin pér pérmbajtjen e veprés po kryesisht i kam kushtuar kujdes gé ai ta lexon veprén dhe té ndalet
né pjesén gé e ka kuptu ai ma sé tepérmi.

Uné nuk kam hasé ndonjé qé ka dité cdo detaj. Por mjafton g€ ai e ka kuptu veprén. Pér shembull pér
gjeneralin gé éshté pérkthyer né até kohé mbi 35 gjuhé tash mbi 50 gjuhé botérore thoshin, “Profesor
s’po kuptojmé bash miré por po kuptojmé jetén e ni italiani gé shkon te populli gjerman”. Uné€ atéheré
ndalesha dhe ju sgaroja. Thoja, “Shikoni, Kadare flet pak e ka mendime shumé. Qé ne i thomi si figuré
stilistike elitike ose elipsa”. U ndalsha vetém né katér fjalét e tij, “Korba ti moj Nic&, mjera ti moj Nicé,
gygja ti moj Nicé”. Nxanésit vetém hamendeshin si. Ju thojsha, “Kush po i kérkon ata gjeneralét?” Ata e
dinin gé gjenerali dhe prifti. “Po pse ndodhi ajo?” Kulminacioni i veprés. Ata e kuptonin ma miré kur
uné u sgaroja.

Ju thojsha, “Gjenerali shkon pér t'i kérkuar eshtrat e ushtaréve té tij té vraré. Né ni dasmé ni plaké gé
ishte né kand té dhomés kur e sheh edhe priftin qé po hidhet né valle i kujtohet gé né pragu ne
shtépisé gé ia kishin dhunu vajzén dhe hudhur né pus dhe e ka vorros te pranu i shtépisé”. E
pérshkruan erén, saheré gé dilja jashté, saheré gé hyja i dégjoja si kérsima té vajzés. Ajo e merr
kulminacionin, fillon me qajté, shkon né shtépi. Kur kthehet ju thoté, merreni ua solla. Kadare e
pérshkruan se ishte ni motiv i véshtiré etj. Ato simbole a i kuptoni kur edhe mésimdhanési ua sqaron.
Kété po e pérmendi se né vite té ‘80-ta kéta e kishin literaturé edhe nxénésit serb gé ishte e pérkthyer
né gjuhen serbe nga poeti e akademiku Esat Mekuli. Ata lexojshin vetém temat e dashurisé.

Uné atéheré kom dalé dhe ju kom sqaru, “Nése doni ta prishni moralin e ni kombi, t'ni populli até e
gjeni te Kadare”. Te Gjenerali i Ushtrisé sé Vdekur ku pérshkruhet né moral hapja e shtépive publike.
Pér heré té paré né letérsiné toné kombétare pérshkruhet rasti. Kété po ua pérmendi edhe juve gé ta
keni né kété intervisté. Ni i ri shqgiptar gé ishte fejuar shkon né shtépi publike. Baba i tij kthehet me
dilemé thoté, “Qy ¢cka vepron djali im”. Pér heré té paré né kombin toné e kemi té shkruar si baba vret
djalin. Té thité cuditen si osht’ e mundur baba ta vret djalin. Thoté, “Po e vraj gé t'mos dégjojné té
tjerét as mos té hapet shtépité publike por edhe té dijné té tjerét gé fjala e dhéné besa duhet té
mbahet”.

Kété nuk e hasim né literaturé né vepra té tjera. Ndoshta kjo osht’ vlera ma e madhe e Kadaresé qé
fatkeqésisht u nominu disa heré dhe kurré s’e mori ¢mimin nobel. Kété po e pérmendi se kohéve té

fundit lexohet po shumé pak, gé té thom ni pérgindje e vogél. Vitet ‘90-ta kur kishim Revistén
Pedagogjike Shkéndija, shkruja mendime pedagogjike né mesin e tyre sa lexon nxanési yné. Por
nganjéheré pyesja vetén, jo vetém nxénésin, sa lexon mésuesi yné. Shkéndija ishte ni revisté
pedagogjike qé e botonte enti i teksteve mésimore. E pagunte bashkésia e kulturés e shpérndante
falas népér shkolla dhe e shihshe qé as mésuesit toné s’e lexonin sa duhet. E shihsha me até ndeznin
stufat qé éshté ni turp i madh. Edhe sot i mungon spektri pedagogjik. Duhet té jeté ndonjé revisté
arsimore gé ta lexojné mésuesit tané.

Pjesa e Dyté

Anita Susuri: Keni punu ni kohé né Prishtiné po pastaj...

Selim Krasnigi: Né Fushé Kosové, nga viti ‘80-té, po.

Anita Susuri: Qysh ka gené dallimi prej shkollés fillore me ni shkollé té mesme?

Selim Krasniqgi: Né Elena Gjika kam punu krejt katér muj dhe meniheré kam kalu né shkollén e
mesme. Po shikoni, né shkollén fillore ne ¢ka kishim té mbaruar fakultetin ka gené pak ma véshtiré se
s’ishim té pérgaditur pér nivelin e fémijéve té klasés gjashté, shtaté, teté. Tashi shkollén e mesme
éshté ni lehtési e madhe pér mésuesit. Po e thom pér mésuesit sepse ata qé marrin fakultet marrin
tituj mésues, arsimtar e profesor. Por uné po pérmend titullin mésues qé éshté titulli ma i miré, ma i
shejté. Profesori Bega na thoté, “Koleg té respektuar, ju kisha késhilluar qé profesioni i mésuesit éshté
mision, nuk emision po mision. Eshté mision i shenjté. Sepse ju jeni ata qé té tjerét do t’i ngrisni dhe
do té mésojné si duhet”.

Shpesh heré na pyesin pér vitet 2000 pas luftés kur filloj testi PISA. ‘Jo ne e morém vendin e fundit, jo
té parafundit. Jo nuk dijmé lexim’. Osht’ e vérteté qé kemi marré vendin e parafundit. Uné kam marré
pjesé vet né vitin 2015, po ata qé i pérpilojné pyetjet ata s’kané ndonjé gabim. Sepse pér shembull né
Japoni fémiu méson deri né klasén e gjashté etikén. Kurse ne fillojmé nga mosha gjashté vjecare.
Pytjet kané gené té pakapshme. Até e kom thané edhe né emisionet e tjera dhe shkrimet g€ i kam
béré. Pér shembull binte pyetje né até kohé vaksinimi. Po ku mund ta dijé nxanési nga periferia nga
fshati kur bohen vaksinimet, cilén moshé fillojné. Fertiliteti, infertiliteti. Q€ jané provime vetém pér
studentét e mjekésisé. Ose té tjera.

Kurse tash shembull po e marrim shkollén finlandeze gé éshté. Nxanésit e kané landé té vecanté si té
pérgadisen si té gjinden pér jeté. Ne e kishim né vite té ‘70-ta landén e amvisnisé po mésuesit toné as
s’na kané mésuar pér até. Po fundi ishte sikur landa e batit gé té mbarojné dicka nga druri, nga metali
dhe i shtishin né puné prindérit gé t'na punojné. Derisa nuk fillojmé n’até formé éshté e pamundur qé
té arrijmé sukses. Osht thuhet leximi. Nuk po lexojné. Me lexu dijné té gjithé por sa kuptojné. Aty jané

fajtor organet shtetérore qé duhet té ndrrohen planet mésimore. Jo sikur deri tash. Té kené mé pak
[éndé e jo nxénésit t€ jené si harmoniké, té hapen si harmonika.

Planet do té jené pak mé té thjeshta, nxénésit do té jené mé té liré, do té mésohet mé tepér mésimi
kreativ. Fémijét vet té gjykojné pér punén gé e béjné. Ose nga lénda e matematikés. Matematika
logjike do té punohet si duhet. Mésuesit jané shumé té pregaditur. Nxénésit jané té pregaditur. Por,
duhet me ni pérkushtim qé me siguri né té ardhmen do té béhet dhe té shikohen planet e tjera. Ne
s’mund té shikojmé planet finlandeze po duhet té shikojmé nga rajoni. Né mesin e rajonit shkolla tona
jané mjaft té€ mira né krahasim, ndoshta edhe me té tjerat pavarésisht cilin vend e marrin.

Anita Susuri: Deshta me u ky¢ me bisedu pak pér vitet kur keni gené né gjimnaz dhe ka fillu sistemi
paralele, si¢ osht’ qujté. A ju kujtohet dita kur policia ka ardhé ose a ka ardhé policia? Si ka ndodhé kjo
gé ju kané largu?

Selim Krasniqi: Po nga viti 1989 me hegjen e kushtetutés té Republikés sé Kosovés veg kané filluar
pérpjekjet e para g€ ne té largohemi nga shkolla. E sidomos gé jané ndrru planet né gjuhé shqipe, né
letérsiné shqipe, né art figurativ dhe né histori. Atéheré ne shogata e gjuhétaréve né Institutin
Albanologjik kemi mbajté ni mbledhje dhe kemi caktuar hartuesit e planeve mésimore. Pér shkollat e
mesme kam gené uné. Pér universitet né fushén e gjuhés ka gené Profesori Shaqir Berani. Né fushén e
letérsisé Profesor Rexhep Qosja. Kemi fillu t’i punojmé ato plane dhe nga viti ‘90-té ve¢ pothuajse
filluan largimet e para.

Pér heré té paré largimet jané béré né vitin 1991. Sé pari né gjimnazin e Fushé Kosovés. Ni paralele gé
kishte fillu vitin e paré veg na larguan nga mésimi dhe shkum né Lagjen e Zogajve qé ma voné e kemi
pérgézuar me emrin Shkolla Shqipe. Pastaj nga viti ‘91 veg filluan té gjitha shkollat e komunés sé
Fushé Kosovés. Ku kané pasé nxanés né Lagjen e Grajcevcéve, né Lagjen e Merovcve, né fshatin Akér,
te Kelmendt. Po edhe né pjesé té tjera. T’ju pérmendi ¢faré né até kohé? Véshtirési ma té mdha kané
pasur shkollat e mesme sepse fémijét e rritur 17-18 vjecar jané detyruar t’i kalojné tri apo katér palé
shtépi ku kané gené familjet serbe. Pastaj policét.

Sidomos, teté vjet ka punuar gjimnazi yné né shkollén e Lismirit. Sidomos hekurudhén té kalohen
binarét e trenit ka gené e pamundur qé ¢cdo naté ndonjé nxanés té mos frikésohet apo té rrahet nga
policét e asaj kohe, milicia serbe. Fatmirésisht prindérit e kané kontribuar mjaft. Ne pa ndihmén e tyre
asgjé s’kishim mujté té arrijmé as atéheré as sot. Ata na kané dérgu fémijét né shkollé dhe kané thané,
“Fémijét jané té jujt. Ju kujdesuni né shkollé ku jeni. Pér rrugé ju s'mund té i pércillni”, se kishim sé
paku 400 nxanés. 400 nxanés me pesé arsimtar nuk mund té pércilleshin.

Ato kané gené vitet ma té véshtira. Por fatmirésisht né shtépi shkolla ku kemi punu, nxénésit jané
pérpjeké gé edhe ato dhoma t’'vogla té ngushta té ulen mbi ndonjé tepih me ndonjé bllok apo ndonjé
dru g€ uleshin. Drrasa gé i vénin né vend té tabelave. Kané gené jashtézakonisht té rregullté dhe kané

punuar mjaft. Secili prej tyre ka arrité, gé kemi mjafté intelektual sot gé punojné né Universitetin e
Prishtinés po edhe jashté.

Anita Susuri: Po m’intereson gajo organizimi si ka ndodhé? A keni marré pjesé? A keni shku né familje
apo kané ardhé ata vet?

Selim Krasniqi: Organizimin e kané béré atéheré partité politike e kané bo. Kurse ne si mésues vetém
e kemi pasé obligim gé t’shkojmé t’i mbajmé orét, té organizojmé nxanésat, t€ mbajmé mbledhje me
nxanésa. Ato i kané kry veprimtarét e komunés sé Fushé Kosovés. Uné do t’ju pérmendi né até kohé se
neve né Lismir na ka ndihmuar mjafté familja e Ibush Gojnovcit, ku té gjithéve mésuesve té gjimnazit
na ka paguar pagesat pér gjashté muaj. Pér téré komunén e Fushé Kosovés ka gené njé nga Bardhi i
Madh me emrin Sylé Gérguri. | cili pér ni vjet ka paguar nga 40-50 euro pér té gjithé 400 mésimdhénésit
e Fushé Kosovés. Qé ka dhané ni kontribut mjaft té madh.

Uné shpesh heré u thosha nxanésve, maturantéve, sidomos mas luftés, “Shikoni se né mesin e juj keni
ata gé jané kujdes pér ne qé kané paguar pér ne. Fundja populli éshté kujdes pér ne”. Ai 3% éshté
dhéné pér ne, té ardhurat i kemi marré nga ata. Ne s’duhet té harrojmé vitin ‘93 punétorét gé punonin
nén regjimin e Serbisé. Ata s’kané pasur té ardhura ma shumé se dy apo tri euro t€ sotshme apo dy-tri
marak té viteve ‘90-té€ sepse ishte inflacioni né Jugosllavi. Ne aq sa kané mundur na kané pagu populli
dhe pér até jemi shpérblyer. Shpérblimi ma i madh osht’ kur shkon populli dhe thoté ky osht’ mésuesi
i popullit. Ne kemi gené mesues té popullit. Uné i quaj prindérit dhe nxénésit hero té viteve ‘90-ta.

Anita Susuri: Po m’intereson edhe qysh ka qené pér shembull gjendja e nxénésve? Sa kané gené ata
té pregaditur ose té gatshém pér me bo mésimin jashté shkollave?

Selim Krasniqi: Né até kohé kur filloj shtépité shkolla sé pari né Fushé Kosové pastaj né téré
Republikén e Kosovés ka ndihmu edhe Lidhja e Arsimtaréve Shqiptaré Naim Frashéri. Nxénsit kané
gené té bindur dhe ne kemi menduar gqé sidomos maturantét 18-19 vjecar mos té ishin ardhé né
shkollé atéheré ishin marré me vepra té tjera. Kishin dalé edhe jashté. Ne i kemi mbajtur brenda. Ajo ka
gené merita mé e madhe e mésusve tané, prindve tané, gytetaréve tané. Kané qené té pérgaditur.
Kané lexuar né shtépi, ndoshta ma shumé sesa kur ishim né shkolla. Ma shumé sesa pas luftés dhe
filluan rindértimin e shkollave. Filluam edhe disa mjete t’i kemi. Atéheré éshté punuar mjaft. Ndoshta
ideali i ka mbajtur mé shumé gé kané punuar sesa sot.

Anita Susuri: A ka pasé probleme pér shembull ose dicka?

Selim Krasniqi: Po nuk ka pasé dité gé nxanésit ton€, sidomos maturantét, qé s’jané ndalg, s’jané
malltretu. Po ata s’kané tregu n’shkollé, s’ju kané tregu as shokve e shoqeve t’veta vetém ata dy-tre gé
e kané dité. As prindérve se e kané dité g€ t'nesérmen s’do t'vijné ma né shkollé dhe nga frika s’do té
vazhdonin mésimin. Shumé lehté nuk ka gené pér ne. Ne e dinim pér shembull vujtjet e tyne. Mésimi

kur osht’ mbajté né Fushé Kosové gé ka gené shtabi i ashtu quajtur i revolucionit té atyre viteve té
‘90-ta, mésimi éshté mbajté i rregullté. Né fletore tona, né ditarét toné qé kemi pasur nuk ka pasur
mungesa gati fare. Sepse ne i kemi evidentuar pér té ditur cka po ndodhé. Nése éshté vonu dhjeté
minuta, ka ardhé. Pér kété arsye thom qé kjo éshté ni merité jashtézakonisht e madhe.

Anita Susuri: E gjimnazi juj sa shtépi ka gené i shpérndaré?

Selim Krasniqi: Gjimnazi yné ka gené vetém né tri shtépi né Lagjen Zogaj, né tri shtépi. Njérén e kemi
pasé sallén e arsimtaréve dhe né tri shtépi té tjera e kemi pasé paralelet tona. Kah 40-50 né klasé. Por,
dame nuk kané shkaktuar. Mund t’ju pérmendi gata gé i kané léshu shtépité kané pasur vetém gat’
dhomé t’fjetjes edhe ni dhomé té ndejes. Qata e kemi zané na. Kjo éshté njé puné e madhe. Até nuk do
ta bénte askush tjetér pérveg popullit toné qé éshté bujar, fisnik.

Anita Susuri: A mundeni edhe me na pérshkru si e keni pérshtaté njé dhomeé té ndejes pér shembull
me bo klasé?

Selim Krasnigi: Po shiko, na, po tregoj pér aty ku kom punu vet né shkollé t& mesme. Ka gené i shtruar
ni tepih i thjeshté. Né até tepih kemi marré ndonjé bllok dhe kemi vu ndonjé pjesé té tepihut. Nxanésit
i kané marré vet. Ashtu jané ulé. Dicka tjetér s’ka pasé. Nga njé stufé gé pronarét e shtépive e kané vé
dhe jané kujdes pér té. Po pérmendi ni rast té kolegut tim gé e Ishonte tash punon profesor Shemsedin
Zogaj. Ai punonte pér ne, na i ndezte edhe gé vet ishte profesor né gjimnazin e Drenasit. Nxanésit
mendonin gé éshté punétor apo shérbétor aty.

S’ju kemi tregu derisa e kané mbaruar shkollén e mesme. Aty s’ka pasé ndonjé ndryshim a éshté prind
a éshté mésues apo dikush tjetér. Nése ni mésimdhénés i yni éshté vonue né dy shtépi qé i kemi pasé e
kané zévendésu derisa kané ardhé. Por, nuk u ka tregu gé éshté i asaj lande po ve¢ po majmé derisa
vjen kolegu.

Anita Susuri: Sa ka gené e véshtiré pér libra?

Selim Krasniqi: Po libra kryesisht atéheré prodhimet e Rilindjes ve¢ jané kané né Lipjan. Fmité i kané
pércjellé te njéri tjetri gjeneraté pas gjenerate. Ne jemi detyru, mésimdhénésit, t’ju diktojmé gé éshté e
ndalune diktimi por jemi detyru. E kané pércjellé viti i katért ju ka pércjellé vitit té treté dhe kshtu me
radhé. Pér shkollat fillore nuk di pasigé s’kam punuar n’até kohé po ato kryesisht kané punuar né
shtépiné e Skender Zogajt gé kané gené diku teté apo néné paralele me dy ndrrime, tri.

Anita Susuri: Disa vende shkollat fillore kané shku, kané mbeté né institucione.

Selim Krasniqi: Né komunén e Fushé Kosovés asnji. Né komunén e Fushé Kosovés asnji. Pérjashtim
béjné gé nga viti ‘92 na shkolla e mesme kemi shku né Lismir ku atje s’ka pasé serb fare. Nga Fushé

Kosova deri atje €shté afér shtaté kilometra. Mésuesit toné nga kryqi deri atje s’paku 40 minuta kamé
kané bo pér me ecé. Po ka gené punkti kryesor te hekurudha. Qysh m’i kalu binarét se aty kané gené
policia serbe.

Anita Susuri: E pse ka ndodhé kjo gé né Fushé Kosové ka pasé shumé popullsi serbe...

Selim Krasniqi: Po ka pasé shumé popullsi serbe edhe shtabi nacionalist shovinist ka gené pikérisht
né Fushé Kosové. Shpérbérja e Jugosllavisé éshté béré nga Fushé Kosova.

Anita Susuri: E do mitingje qé kané ndodhé dicka, qysh kané ndiku te populli? Te ju?

Selim Krasniqi: Pérkundrazi nxanésit i ka bashku edhe ma shumé. Aty ndoshta éshté edhe lidhja mes
nxanésit, prindit edhe mésuesit ma e madhe. Ata e kané kuptu dhe nuk jané frikésu. E kané mundur
frikén. Frika nuk ka ekzistu.

Anita Susuri: Sa ju ka ra pér shembull mrena dités me i mbajté té gjitha orét?

Selim Krasnigqi: Orét nuk kané gené té shkurtune. Orari pothuajse ka gené i njejté sikurse né shkolla
sot. Por ju kemi lané bije fjala brenda dités té mbahen gjashté oré me orar. Po kryesisht atéheré i kemi
nda qé brenda dités t’i kemi nji dité landét shogérore, ditén tjetér té shkencave natyrore fizik, kimi,
biologji. Pér arsye qé edhe t’jené nxénésit ma té liré edhe mésimdhénésit té pérgaditen dhe mos
t’kené nevojé me ndrru shumé. Se prej shtépije né shtépi ishin 20 apo 30 metra. Pér gjimnaz 20-30
metra dhe gé ishin né té njejtén lagje. Pér kété arsye gé mos me pasé pushim.

Pushim nuk u kemi dhané nxénésve sepse po té kishte pushim aty ishte lagje. Pér nxanés ka gené
pakéz ma véshtiré kurse pér ne jo. E kishim orarin dhe shkonim né orar pesé minuta vazhdonte ma
tutje né klasén tjetér. Nxanésit i lejshim né ato paralele.

Anita Susuri: Sa ka gené e véshtiré me i rujté ditarét edhe dokumentacionin?

Selim Krasniqi: Po dokumentacionin ne e kemi rujté se e kemi mbajté vet. Népér ato shtépia e kemi
pasé ma lehté. A né vite té ‘90-ta kur ka mbeté né shkollé e kané rujté administrata. Atéheré ka gené
nga Ministria e Arsimit gé punétorét e administratés gé kané punue edhe me regjimin e atéhershém
t’na rujné ag sa munden. Po kryesisht kané humbur té viteve té ‘90-ta. Kemi pasé pak raste g€ pas
luftés kané ardhé me kérku ne i kem pasé ditarét toné secili, fletorét tona shénimet. Kur jané rujté dhe
e kemi dité pér ata nxanés dhe ju kemi léshu deftesa vetém atyre gé kané gené té rregullté.

Anita Susuri: Deri kur ka vazhdu, deri ‘99-ten apo...

Selim Krasniqi: Deri me 22 mars. Bombardimet kané fillu me 24. Shkollat né komunén e Fushé
Kosovés kané punu deri me 21 apo 22 mars. Deri té premten. Ato kané gené shumé dité té véshtira.
Pérpigeshim nxénésve t’'mos t’ju tregonim gé po ndodhé ajo. Uné kam gené até dité né mésim, né
Lismir. Pérgaditeshim sepse e kishim ditén e shkollés me 5 mars. Até dité dégjonim betonimet nga
Prekazi. Uné jam vonu até dité sepse udhétoja pakéz ma larg nga pjesa e Drenicés t’vij deri kétu. Po
pérmendet gé, “Si mésues ose si arsimtar ka gené dashté té vini nga ora teté ose nanté se kemi
programin’.

Me heshtje s’po i tregoj atij se dégjojné nxanésit. E thirra ata, e thirra drejtorin dhe ju thashé, “Uné jam
vonu sepse aty ka lufté. Pjesa e Prekazit ka lufté. Uné kam ardhé nga pjesa e Lipjanit, Magures mezi qé
arrita deri kétu. Ka lufté”. Ju thashé, “Programit ne s’”do ta mbajmé me 5 mars. Do ta kéndojmé vetém
marshin e UCK-sé dhe lironi nxanésit gé t’shkojné né shtépi”. Pra, éshté punuar. Por edhe ata filluan ta
marrin vetén se Fushé Kosova katunet Harilag pjesa e Sllatinés, ata e kané pasé afér kufi me Drenicé
dhe kané dité gé éshté lufté. Kurse Fushé Kosové dhe Prishtiné éshté punuar. Né Fushé Kosové éshté
punuar deri até daté gé u pérmenda.

Anita Susuri: E pastaj kur kané fillu bombardimet keni gené ende kétu né Fushé Kosové apo?

Selim Krasniqi: Né Fushé Kosové kemi gené shumica. Né Prishtiné kam banu né até kohé. Fushé
Kosové kush ka gené e pamundur me dalé, vetém livadheve dhe fushave me arrité deri né Prishtiné.
Nga 24 marsi ma... 21 marsi nuk osht’ punu né Fushé Kosové deri jemi kthyer nga lufta. Kshtugé
mésimet i kemi filluar diku ka shtatori. Nga viti ‘98-99 uné kam punuar si gazetar i rregullté né gazetén
Kosova Sot. Pér ¢cdo dité kam pasur shénime pér komunén e Fushé Kosovés. Mésimin, arratisjet e té
gjitha. Sagé niheré ni koleg i imi pyt, “Po t’i pashé inicialet e tua diku?” “Jo, jo s’mi ke pa askund. Mos
fol”.

Kam punuar kam pércjellé. Nuk kam pércjellé vetém nga data 1 prill deri mé 28 gershor. Atéheré kom
filluar prap. Kam punuar né Agjenciné e Lajmeve Kosova Press dhe né Gazetén Rilindja pér komunén e
Fushé Kosovés. Bile shumica e té gjeturave g€ jané prej komunés sé Fushé Kosovés jané gjetur pérmes
shkrimeve elektronike qé i kemi béré nga Agjencia e Lajmeve Kosova Press. Sidomos familja Behluli,
po edhe té tjerét. Kem bashképunu né até kohé me Sheh Idrizin qé ka qené kryetar i Késhillit pér té
Zhdukur pér komunén e Fushé Kosovés. Kemi mbajtur shénime té mjaftueshme sidomos né varrezat
né Mes Bardh, Pomozotin, né Vragoli. Fatkegésisht ende ka edhe shumé té zhdukur.

Anita Susuri: Pastaj né kété periudhé gé thaté nuk keni punu. A keni dalé jashté né Magedoni apo?
Selim Krasniqgi: Kam gené afér dy muj né Magedoni né Gostivar.

Anita Susuri: A ju ka ra juve kjo né Bllacé me géndru?

Selim Krasniqi: Vetém ni naté. Vetém ni naté.
Anita Susuri: Pas luftés a keni punu edhe ni kohé pér domethané pér me identifiku...

Selim Krasniqi: Pas luftés tri vjet, katér edhe ma shumé kemi punu derisa jané ndérpre. Deri osht’
ndérpre Rilindja kom punu vazhdimisht.

Anita Susuri: Edhe njékohésisht si mésimdhénés edhessi...

Selim Krasniqi: Mésimdhénés edhe né Gazeta Rilindja edhe né Agjenciné e Lajmeve Kosova Press.
Deri me mbylljen e Rilindjes.

Anita Susuri: E né cfaré gjendje keni gjeté shkollat kur jeni kthy?

Selim Krasnigi: Po pas kthimit té luftés ka gené ni mjerim i madh né Fushé Kosové. Shumica e
banoréve me shtépi té djegura. Mbi 1600 té zhdukur. Po edhe né ato kushte kemi filluar té punojmé. Ne
lokalin toné gé e kishim né Bresje, gjimnazin, as nuk e kané leju. Kemi béré disa tentime as gé éshté
leju. Kemi fillu ni aneks té Shkollés Fillore Selman Riza dhe pas disa vitesh osht’ ndértu edhe gjimnazi i
ri qé éshté edhe sot.

Anita Susuri: A ka gené véshtiré krejt kjo puné me u bo?

Selim Krasniqi: Po jashtézakonisht ka gqené e véshtiré po duhet me pérmend né até kohé té gjithé
bashképunétorét e partive politike gé kané bashképunu mes veti, qeverisé sé pérkohshme. Po edhe né
té ardhmen qgé ka gené pakéz ma lehté kur filloj ndértimi i shkollave, rindértimi i tyre. Po edhe sot
komuna e Fushé Kosovés ka shumé nxénés, ka shumé banor, ka klasa. Vetém né gjimnaz gjithmoné
kemi pasé deri 50 nxanés ni klasé. Q& mesatarja do té jeté pérpara ishte 21.4 nxanés mésuesi gé kish.
Komuna e Fushé Kosovés edhe sot ka mbi 30 nxanés. Do té thoté gé nuk ka réné. Né fshatra ndoshta
po por mesatarja éshté kaq numri. Edhe sot edhe para pesé vjetésh.

Anita Susuri: Ju thaté gé né vitin 2020 jeni pensionu. A mundeni pér shembull me na bo ni krahasim
viteve para viteve ‘90-ta, vitet ‘90-ta vitet pas luftés si ka gené arsimi? Domethané ju si e keni pa? Qysh
ka ndryshu? Cila ka gené periudha ma e véshtiré?

Selim Krasnigqi: Po periudha ma e véshtiré ka qené periudha nga viti ‘81 deri né vitin ‘90. Sepse kemi
gené té pércjellun hap pas hapi. Me ndryshimin e plan programeve. Nga vitet ‘90-t€ gé kemi gené né
shtépi shkolla ne kemi gené t'liré edhe t’drejté té punojmé. Pas luftés ka gené puna ma e lehté gé té
punohet. Sepse kemi gené té liré por uné jam largu nga ajo gé t’'largohemi nga temat e luftés qé
nxanésit ni pjesé e madhe kané pasur té zhdukur né familje, té tjeré gé kané gené dhjeté apo 15 vjecar

ende i kané pasur pa shlyer ato kufoma. Kryesisht pérpigeshim népér mésimin modern dhe jo t’jepen
tema nga lufta gé t’ju rikujtojmé edhe niheré. Sot osht’ shumé ma lehté.

Por fatmirésisht fmité e atyre viteve tash i kané kalu 20-tat kané mbaru studimet, punojné. Kjo éshté
knagésia ma e madhe sepse ne jemi njerézit ma té pasur mésimdhénésit sepse ish nxanésit tané,
studentét tané i kemi edhe pilot edhe inxhinier edhe mjek edhe té lamive té tjera.

Anita Susuri: Zoti Selim ju falénderoj shumé pér intervistén edhe kohén!

Selim Krasniqi: Faleminderit!




